
Fáilte chuig Trend Micro Cyber Academy; áit a fhoghlaimeoidh tú na scileanna a theastóidh 
uait ionas go mbeidh tú in ann an t-idirlíon a úsáid go sábháilte agus go spraíúil. 

TREOIR CHOMHRÁ: SOCRUITHE SÁBHÁILTEACHTA 
Ceisteanna agus freagraí úsáideacha a thabharfaidh treoir duit don chomhrá le leanaí. 

 

1. Cá háit a mbeadh ‘socruithe’ le fáil in aip nó i ngléas? 
 
Níl le déanamh ach íomhá coga/rotha       , 3 líne      ,  nó 3 phonc       , b’fhéidir, a aimsiú.  
 
Seans go mbeadh príobháideacht, sábháilteacht, socruithe slándála nó socruithe teaghlaigh air. Nuair a 
úsáideann tú aip nó gléas nua den chéad uair, tá sé tábhachtach é a shocrú le duine fásta. 
 

2. Is féidir le haipeanna agus le gléasanna an áit a bhfuil tú a aimsiú. Cad is féidir leat a dhéanamh chun é 
sin a stopadh?  
Múch 'Seirbhísí Suímh'. Is féidir é sin a aimsiú faoi shocruithe.  
 

3. Cad iad na haipeanna a chaitheann an 'suíomh' a úsáid ar do ghléas?   
Is beag aip a chaitheann an 'suíomh' a úsáid, ach tá roinnt aipeanna ann nach féidir a úsáid gan 'seirbhísí 
suímh' a chasadh ar siúl. Is sampla maith de seo iad léarscáileanna. Is dhá shampla eile iad feidhmchláir 
aclaíochta agus aimsire. Iarrann líonraí sóisialta do shuíomh, ach is féidir leis an aip oibriú go breá gan 
suíomh.  
 

4. Cad iad na haipeanna a chaitheann an micreafón agus an ceamara a úsáid ar do ghléas? 
•  Úsáideann líonraí sóisialta agus aipeanna físchomhrá an micreafón agus an ceamara ar do ghléas 

ionas gur féidir leat labhairt le do chairde ar líne, iad a chloisteáil agus a fheiceáil.  
• Úsáideann consóil chluichíochta an micreafón ar do ghléas ionas gur féidir leat labhairt agus imirt le 

daoine eile ar líne ag an am céanna.  
 
Ní bhíonn an micreafón ná an ceamara ag teastáil ó go leor aipeanna áfach. An chéad uair eile, mar sin, a 
iarrann aip cead ort an micreafón nó an ceamara a úsáid, smaoinigh go cúramach agus cuir ceist ar dhuine 
fásta mura bhfuil tú cinnte.   
 

5. Cad a dhéanann Fíordheimhniú Déshraithe (2FA)?  
Cinntíonn sé gur tusa i ndáiríre atá ag logáil isteach ar do chuntas. Má shocraíonn tú 2FA, iarrfaidh sé dhá 
chód ort: do phasfhocal AGUS cód speisialta de ghnáth - seoltar é seo chugat le téacs nó ríomhphost de 
ghnáth. Ciallaíonn sé seo go bhfuil sláine bhreise ag do chuntas. 
 

6. Insíonn daoine áirithe bréaga faoi cé hiad féin i ndáiríre agus iad ar líne. Cad is féidir leat a dhéanamh 
chun tú féin a chosaint ó na daoine seo? Socraigh do chuntas go 'príobháideach' i socruithe na n-
aipeanna. Cinntíonn sé seo nach féidir ach leis na daoine a bhfuil aithne agat orthu AGUS a bhfuil muinín 
agat astu san fhíorshaol teagmháil a dhéanamh leat nó do chuid rudaí a fheiceáil. 

7. Is féidir le daoine nóta tráchta a dhéanamh ar rudaí a roinneann tú ar líne. Conas is féidir leat tú féin a 
chosaint ó nótaí tráchta agus a bhraith go bhfuil níos mó smachta agat?  
Is féidir leat, le cabhair ó dhuine fásta, a shocrú cé atá in ann nóta tráchta a dhéanamh ar do chuid rudaí. 
D'fhéadfá a shocrú, fiú, nach féidir le duine ar bith nóta tráchta a dhéanamh. Cuimhnigh go bhfuil socruithe 
sábháilteachta ann chun tú a chosaint agus a choinneáil sábháilte. Tá sé tábhachtach go gcuidíonn duine 
fásta leat iad a shocrú. Thar aon rud eile, cuimhnigh gur chóir duit smaoineamh i gcónaí sula roinneann tú 
rud ar bith ar líne.  
 

8. Cad iad na 5 rud is féidir leat a dhéanamh le socruithe sábháilteachta chun cabhrú leat a bheith 
sábháilte ar líne? 
• Smaoinigh go cúramach sula dtugann tú cead d’aip do mhicreafón, do cheamara, do shuíomh nó do 

theagmhálaithe a úsáid.  
• Múch 'Seirbhísí Suímh', ní gá do gach aip do shuíomh a aimsiú.  
• Úsáid socruithe príobháideachta I GCÓNAÍ. 
• Cuir 2FA ar siúl i ngach aip (aipeanna cluichíochta go háirithe!) 
• Bí i gCeannas - Socraigh na socruithe sábháilteachta i ngach aip agus gléas le duine fásta. 

